
Inatsisartut suleriaasiat § 36 immikkoortoq 1 naapertorlugu Naalakkersuisunut imaattumik 
apeqquteqarniarpunga.
 
Europarådip Danmarkimi paarnaarussiviit pillugit nalunaarusiaani atuarneqarsinnaavoq 
immikkut kalaallit Herstedvesterimiittut katsorsarneqartanermut tunngasutigut 
sullinnerlunneqarnerat maluginiarneqarsimasoq, taamaammat apeqqutigiumavara 
Naalakkersuisut tamanna aaqqinniarlugu qanoq iliuseqalersaarnersut?

Naalakkersuisut qanoq isiorlutik qulakkeerniarpaat kalaallit piffissamik 
killiliussaanngitsumik pineqaatissinneqartarnerata atorunnaarsinneqarnissaat?
 ( Aleqa Hammond, Siumut)

Tunngavilersuut: 
Europarådip danskit paarnaarussivii pillugit nalunaarusiaani atuarneqarsinnaavoq immikkut 
kalallit Herstedvesterimiittut katsorsarneqartarnermut tunngasutigut sullinneqarnerat 
isornartorsiorneqartoq – pingaartumik piffissamik killilerneqanngitsumik 
pineqaatissinneqarsimasunut tunngasut.

Naalakkersuisut qanoq isiussamaarpat qulakkeerniarlugu kalaallit paarnaarussaasut eqqortumik 
sullinneqarnissaat qulakkeerniarlugu?

Kalaallit piffissamik killiligaanngitsumik pineqaatissinneqartarnerat unitsinniarlugu qaqugu 
Naalakkersuisut aaqqiissuteqalersaarpat?

Ullut qulit qaangiutsinnagit akineqarnissara kissaatigaara.

Ikinngutinnersumik inuulluaqqusillunga

